Skipulags- og byggingarnefnd


90. fundur skipulags- og byggingarnefndar Hveragerðisbæjar var haldinn þriðjudaginn  7. október 2008, kl. 17:00 á skrifstofu bæjarins að Sunnumörk 2. Á fundinn voru mætt Eyþór H. Ólafsson, Kristín Dagbjartsdóttir, Anton Tómasson, Guðrún Friðriksdóttir og Róbert Hlöðversson. Ennfremur sátu fundinn Ármann Ægir Magnússon, fulltrúi fatlaðra, Snorri Baldursson, slökkviliðsstjóri og Guðmundur F. Baldursson skipulags-  og byggingarfulltrúi.
Eyþór H. Ólafsson formaður nefndarinnar setti fund og bauð fundarmenn velkomna. Engar athugasemdir voru gerðar við fundarboðun. 
Eftirfarandi mál voru tekin fyrir:

1. Suðurlandsvegur, breyting á aðalskipulagi, matslýsing.
Drög að matslýsingu, dags. 25/09/2008, vegna umhverfismats á tillögu að breyttu aðalskipulagi Hveragerðisbæjar 2005-2017 við tvöföldun Suðurlandsvegar hefur verið send til Skipulagsstofnunar.  Skipulagsstofnun mun væntanlega veita umsögn um matslýsinguna í þessari viku.
Afgreiðsla: Nefndin felur Landform ehf að vinna áfram að gerð umhverfisskýrslu og breytingartillögu við aðalskipulag Hveragerðis 2005-2017 í samræmi við matslýsinguna.  Stefnt er að því að taka hvoru tveggja til umræðu á fundi nefndarinnar þann 4. nóvember nk.
2. Varnaðarskýrsla um Suðurlandsveg, umsögn.
Lögð fram ,,Varnaðarskýrsla um Suðurlandsveg” en skýrslan fjallar um alvarleg umferðarslys á Suðurlandsvegi 2002-2008. Í skýrslunni er fjallað sérstaklega um vegkaflann á milli Hveragerðis og Selfoss, sem er um 12 km langur, en hann er talinn einn hættulegasti vegkafli landsins að öllu óbreyttu. Rannsóknarnefnd umferðarslysa telur að lækkun hámarkshraða úr 90 í 70 km/klst. muni án efa draga úr afleiðingum slysa á vegkaflanum og jafnvel koma í veg fyrir einhver slys og bendir á að lækkunin hafi í för með sér lengingu ferðatíma um einungis 2 mínútur. Nefndin telur jafnframt að huga þurfi að lagfæringum á tengingum inn á Suðurlandsveg á þessum kafla.
Afgreiðsla:  Nefndin leggur eindregið til að farið verði eftir ráðleggingum Rannsóknarnefndar umferðarslysa um úrbætur á veginum en hefur þó efasemdir um ágæti þeirrar  aðgerðar að lækka hámarkshraða í 70 km/klst. Nefndin bendir á að á nokkrum stöðum á  vegkaflanum á milli Hveragerðis og Selfoss, þar sem nú er leyfður framúrakstur, leyfa aðstæður það alls ekki og má í því sambandi nefna  t.d. kaflann frá Gljúfurá að Kotstrandarkirkju og í hallanum vestan við Kirkjuferjuafleggjarann. Nefndin bendir á mikilvægi þess að framkvæmdum við tvöföldun Suðurlandsvegar verði flýtt eins og auðið er.
3. Hveramörk 10, nýtt íbúðarhús, umsókn um byggingarleyfi, grenndarkynning.

Málið var á dagskrá 89. fundar nefndarinnar og var vísað í grenndarkynningu.  Kynningin var send til lóðarhafa 5 nágrannalóða og hafa þeir allir samþykkt framkvæmdina fyrir sitt leyti.

Sótt er um byggingarleyfi fyrir einbýlishúsi.

Umsækjandi er  Dagný S. Sigurmundsdóttir, kt. 201159-4589, Hveramörk 10, 810 Hveragerði. 

Umsókn er dagsett: 18/09/2008.

Meðfylgjandi aðaluppdrættir eru dagsettir: 15/09/2008.

Byggingarefni: Timbur.

Stærðir: 76,6 m2, 386,6 m3.

Húsið er með risþaki og mænishæð er 6,4 m.  Íbúðarhúsið sem verður rifið er með valmaþaki og mænishæð 4,2 m. 

Lóðarstærð: 840 m2.

Nýtingarhlutfall lóðar skv. aðaluppdráttum: 0,16.

Aðalhönnuður er Guðjón Þórisson kt. 220370-3569.

Afgreiðsla: Samþykkt samhljóða.

4. Kambahraun 8, utanhússklæðning, umsókn um byggingarleyfi.
Sótt er um byggingarleyfi fyrir utanhússklæðningu.

Umsækjandi er  Guðborg Aðalsteinsdóttir, kt. 111033-3159, Kambahrauni 8, 810 Hveragerði.

Umsókn er dagsett: 6/10/2008.

Meðfylgjandi aðaluppdrættir eru dagsettir: 28/09/2008.

Byggingarefni: Steni-klæðning.

Aðalhönnuður er Arnar Ingi Ingólfsson.
Afgreiðsla: Samþykkt samhljóða.
5. Fagrihvammur, niðurrif gróðurhúss, umsókn um byggingarleyfi.
Sótt er um byggingarleyfi fyrir niðurrifi gróðurhúss, matshluti nr. 12.
Umsækjandi er  Fagrihvammur ehf, kt. 520169-4319, Fagrahvammi, 810 Hveragerði.
Umsókn er dagsett: 7/10/2008.

Stærðir matshluta 12: 396,3 m2, 1.165 m3.

Afgreiðsla: Samþykkt samhljóða.
Fleira ekki gert og fundi slitið kl.17:35.
Næsti fundur verður haldinn þriðjudaginn 21. október nk. kl. 17:00.

